
    ՀԻՄՆԱՎՈՐՈՒՄ

  «ՄԱՐՏՈՒՆՈՒ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ԳՈՒՅՔ ՆԵՐԴՆԵԼՈՒ ԵՎ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1․ Ընթացիկ իրավիճակը և իրավական ակտի ընդունման անհրաժեշտությունը. 
Համաշխարհային Բանկի կողմից ֆինանսավորվող «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» թիվ 9202-ԱՄ վարկային համաձայնագրի, ինչպես նաև ՀՀ պետական բյուջեի շրջանակներում իրականացվել են ՀՀ Գեղարքունիքի մարզի «Մարտունու բժշկական կենտրոն» ՓԲԸ (այսուհետ՝ Բժշկական կենտրոն) կառուցման շինարարական աշխատանքները։ Համաձայնագրով նախատեսված էր նաև Բժշկական կենտրոնը հագեցնել ժամանակակից չափանիշներին համապատասխան բժշկական կահույքով, սարքավորումներով և պարագաներով։
2023 թվականի վերջին Բժշկական կենտրոնի կառուցման շինարարական աշխատանքներն ավարտվել են (նոր մոդուլային շինություն՝ շուրջ 4800քմ․ մակերես տարածքով և շուրջ 900քմ նկուղային տարածքի կառուցապատմամբ)։
Համապատասխանաբար Բժշկական կենտրոնը հագեցված է նաև գործունեության համար անհրաժեշտ գույքով։
Բժշկական կենտրոնի կառուցման շինարարական աշխատանքների արժեքը կազմել է շուրջ 2,581,673,200 ՀՀ դրամ, իսկ բժշկական սարքերով, կահույքով և պարագաներով հագեցման արժեքը կազմել է շուրջ 462,652,000 ՀՀ դրամ (9 պայմանագիր)։
Իրավական ակտի ընդունման անհրաժեշտությունը պայմանավորված է Բժշկական կենտրոնի համար ձեռքբերված գույքի նկատմամբ համապատասխան իրավունքի սահմանման, ինչպես նաև Բժշկական կենտրոնի նոր մասնաշենքի կառուցման համար ներդրված գումարների իրավական կարգավորման անհրաժեշտությամբ։	 
2․ Առաջարկվող կարգավորումների բնույթը:
[bookmark: _GoBack]Բժշկական կենտրոնի հագեցման նպատակով ձեռքբերված գույքը հանձնվել է Բժշկական կենտրոնին օգտագործման իրավունքով` մինչև ՀՀ կառավարության համապատասխան որոշման ընդունումը: Իրավական ակտով նախատեսվում է վարկային համաձայնագրի շրջանակներում Բժշկական կենտրոնի համար ձեռքբերված գույքի, ինչպես նաև իրականացված շինարարական աշխատանքների արժեքի չափով ավելացնել Բժշկական կենտրոնի կանոնադրական կապիտալի չափը։ Շինարարական աշխատանքների արժեքը ներառում է նախագծանախահաշվային փաստաթղթերի մշակման, կառուցման, հեղինակային և որակի տեխնիկական հսկողության արժեքները։ Ընդհանուր արժեքը կազմել է 2,653,330,000 ՀՀ դրամ։
3․  Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է Հայաստանի Հանրապետության առողջապահության նախարարության կողմից:
4․ Ակնկալվող արդյունքը
		Իրավական ակտի ընդունումը կնպաստի վարկային համաձայնագրի շրջանակներում կառուցված շենքի և ձեռք բերված գույքի իրավական կարգավորմանը, ինչպես նաև նպատակային շահագործմանը: 
5․«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 
		Նախագիծը համահունչ է «Հայաստանի վերափոխման ռազմավարություն 2050» փաստաթղթի «Գործողություններ» բաժնում ներկայացված առաջիկա 10 տարում իրականացվելիք կարևորագույն համազգային 16 մեգանպատակներից 04-րդ նպատակի հետ․ «Առողջ և ապահով քաղաքացի, ժողովուրդ»․ 
 		Նախագիծը համահունչ է նաև ներկայում ՀՀ կառավարության կողմից վարվող ՀՀ տարածքների համաչափ զարգացման քաղաքականության հետ, ինչպես նաև անմիջապես բխում է ՀՀ կառավարության 2021-2026թթ․ գործունեության միջոցառումների ծրագրին՝ 28.2-րդ կետ։

6․ Նախագծի ընդունման առնչությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների վերաբերյալ
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:

